
Oscar Candendo eta Asier Odriozola doktoreek ex aequo eta Aurelio Sagasetak jaso
dute XXI. Donostiako Orfeoia-UPV/EHU saria, bi xederekin sortu zena: musikaren
munduan egindako ibilbidea aitortzea eta musikari buruzko ikerketa sustatzea.

Asier Odriozola Otamendi eta Oscar Candendo Zabala doktoreak ex aequo saritu
dituzte, musikari buruzko ikerketa sustatzeko eta bultzatzeko kategorian lan
hauengatik, hurrenez hurren: “El vals de Amaya. Regionalismo, 6pera vasca y musica
espafiola (1879-1920)" eta “Vicente Goicoechea Errasti (1854-1916): un compositor de
mausica religiosa en el contexto del motu proprio Tra le sollecitudini. 2 volimenes”.
Halaber, Aurelio Sagasetak ere saria jaso du musikaren munduan egindako lanaren
eta bere ibilbidearen aitortza gisa.

Sari banaketa apirilaren 8an izango da, ostirala, 19:00etan, UPV/EHUKo Ignacio Maria
Barriola Zentroko auditoriumean, Donostian, ekitaldi akademiko batean. Bertan
izango dira Donostiako Orfeoiko presidente José Maria Echarri eta UPV/EHUko
Gipuzkoako Campuseko errektoreorde Agustin Erkizia. Ekitaldia eta gero, Donostiako
Orfeoiak kontzertu laburra emango du, bere ohiko errepertorioko lanez osatua.
Ekitaldia irekita egongo da bertaratu nahi duen edozeinentzat, eta edukiera mugatua
izango du.

Oscar Candendo Zabala
(Antzuola, 1971)

Organo espezialitateko irakaslea da ESMUCen (Kataluniako Goi Mailako Musika
Eskola, Bartzelona) eta organista, Donostiako Artzain Onaren katedralean. Era berean,
Easo abesbatzaren ohiko kolaboratzailea da. Musikologiako doktorea da
Valladolideko Unibertsitatean. Piano, kable eta ganbera musikako ikasketak egin
zituen Donostiako kontserbatorioan. Organoa ikasi zuen Frantzian, Baionako
kontserbatorioan Bernadette Carraurekin eta Paueko kontserbatorioan Jesus Martin
Mororekin. Ondoren, trebatzen jarraitu zuen Toulouseko Goi Mailako Musika
Ikastegian Michel Bouvard eta Jan Willem Jansen irakasle iraunkorrekin eta beste
zenbait maisu gonbidaturekin: Jean Boyer, Jean-Pierre Leguay, Ludger Lohmann,
David Moroney eta Sigmund Szathmary, besteak beste. Prestakuntza Bartzelonan
osatu zuen, Montserrat Torrent irakaslearekin eta Staatliche Hochschule fiir Musik
und Darstellende Runst Stuttgarten Bernhard Haasekin. Lehen saria eskuratu zuen
Musikari Gazteen Espainiako Lehiaketan, baita Andrés Segovia - J. M. Ruiz Morales
saria ere, Santiago de Compostelako Espainiako Musikaren XXXVI. Nazioarteko
Unibertsitate Ikastaroan.

Errezital ugari eman ditu Europan: organo kontzertuak Salzburgoko katedralean,
Kevelaerreko Organoaren Nazioarteko Egunetan, Sankt Galleneko katedralean,
Bordeleko Orgues d'été zikloan, Lisboako Nazioarteko Organo Jaialdian, Granadako
Nazioarteko Musika eta Dantza Jaialdian, Donostiako Musika Hamabostaldian, Cicle
d'Orgue al Palau zikloan, Leongo Katedraleko Organo Jaialdian, Madrilgo Auditorium
Nazionaleko Bach Vermut zikloan, Sevillako katedralean, Euskalduna jauregian...
Francoise Clastier-ekin batera, “Organos Franceses en el Pais Vasco y Navarra (1850-
1925)" ikerlana sortu zuen. Lehenik, Tolosako (Frantzia) Orgues Meridionales
aldizkarian argitaratu zuten eta, ondoren, zuzenduta eta zabalduta, Eusko
Ikaskuntzaren Cuadernos de Seccion (Musica) aldizkarian. Koordinatzaile aritu zen
Anthologia Sacra editatzen, Vicente Goicoechearen lanak biltzen dituen zazpi
liburukiko bilduma, Ficta edicions i produccions-ek berriki argitaratua.

Saritutako lanak Vicente Goicoechea Errastiren figura (1854-1916) aztertzen du, alegia,
Valladoliden bizi izan zen konpositore arabarrarena, eta bere ekoizpena analizatzen
du, motu proprio “Tra le sollecitudini” (1903) delakoak ezarri zuen berriztatze
liturgikoaren testuinguruan. Dokumentu horren bidez, Pio X.a aita santuak musika
erlijiosoari buruzko jarraibide bat eman zuen, eta proposatu zituen eredu nagusi gisa
kantu gregorianoa eta Palestrinako polifonia.

Ikerketaren helburu nagusia izan da Vicente Goicoechearen lanaren analisi
musikalaren emaitzak lotzea Espainian XIX. mendearen amaieran eta XX.aren
hasieran hedatu zen erregenerazionismoak ekarritako berrikusketa kritikoarekin.
Hori guztia, zehazte aldera Goicoechearen musikaren ekarpena eta berezitasuna, eta
zenbateraino bete zituen aipatutako dokumentuaren jarraibideak.

Horregatik, aztertu ditu ekoizpenaren zati handi batean baliatu zituen konposatzeko
estrategiak. Hain zuzen ere, 1882 eta 1915 bitartean idatzi zituen hogeita lau.
Nabarmentzekoak dira egileari ospea eta nolabaiteko probidentzialtasun aura eman
zizkiotenak, hala nola: Ave Maria (1902), Missa in honorem Immaculatae Conceptionis B.
M. V. (1904) eta, bereziki, Christus factus est (1906) eta Miserere mei Deus (1906).
Bestalde, musikariaren bizitzaren nondik norakoak azaldu ditu (jaiotza eta haurtzaroa
Aramaion, batxilergo ikasketak Gasteizen, lege ikasketak aldi baterako birsortu zen
Onatiko Sancti Spiritus unibertsitatean, notariotza ikasketak Valladolideko
Unibertsitate Literarioan, Lekeitiora bizitzera joatea, bere kabuz musika ikasten
aritzea -bizitzako zati handienean bere lanbideak horretarako aukera ematen
zionean-, apaiz ordenatzea, kapera maisu aritzea eta sortzaile lanak Valladolideko
katedral metropolitanoan). Halaber, testuinguru soziokulturala eta politikoa aztertu
ditu (Elisabet Il.aren erregealdiaren azken urteak; Seiurteko Iraultzailea, Espainiaren
eta Egoitza Santuaren arteko konkordatuaren puntu garrantzitsuak aldatzea eta,
ondorioz, Elizaren eta Estatuaren arteko harremanak okertzea eta azken Karlistaldia -
Goicoecheak parte hartu zuen-; Borboien berrezarkuntza eta mugimendu
erregionalisten eta nazionalisten sorrera —Goicoecheak kontuz eta eszeptizismok
begiratzen zion fenomeno horri, Ramon Nocedalen zalea eta Alderdi Integristaren
aldekoa zenez gero; baina, jakin-mina eta interesa ere piztu zion, tradizionalista
zelako eta euskal historia, identitatea eta ohiturak axola zitzaizkiolako-).

Amaitzeko, Vicente Goicoechearen obra musikala katalogatu eta bere gutun liburua
osatu du. Azken horretako ehun eta hirurogeita lau agirien eta hartzaileen artean
nabarmentzen dira Vicente Goicoecheak eta bere dizipulu nagusia izan zen Nemesio
Otariok (jesuita langilea eta itzal handikoa) 1907 eta 1916 artean elkarri bidalitako
gutunak. Gutun horiek ezinbestekoak dira historian barneko ikuspegi bat izateko,
bertsio ofizialen osagarri, Motu Proprioren ezarpenaz gure herrialdean eta aztertzeko
aldi horretan agertu ziren askotariko tentsioak bai musikaren arloan, bai elizarenean,
bai instituzionalean.

Asier Odriozola Otamendi

Humanitateetan graduatua (Deustuko Unibertsitatea), Munduko Historiako masterra
(Pompeu Fabra Unibertsitatea) eta Humanitateetako doktorea (Pompeu Fabra
Unibertistatea) da. XIX. mendearen amaierako eta XX.aren hasierako euskal operaren
eta Espainiako musikaren arteko harremanari buruzko ikerketa bat egin du. 2019 eta
2021 bitartean, Eusko Jaurlaritzaren doktoratu aurreko programaren onuradun izan
zen. Hainbat biltzarretan hartu du parte, eta artikuluak eta liburuetako kapituluak
argitaratu ditu. 2019an, ikerketa egonaldi bat egin zuen Centre des Recherches
Interdisciplinaires sur les Mondes Ibériques Contemporains (CRIMIC) zentroan, Paris
IV-Sorbonne unibertsitatean.

Ikerlan honetan, XIX. mendeko eta XX.aren hasierako euskal operaren eta Espainiako
musikaren formulazioen arteko harremana jorratzen du. Espainian hedatuta zegoen
musika nazionalaren ereduan euskal opera sartzean sortu zen estetika eta identitate
arazoa azpimarratzen du. Ikerketan azaltzen da euskal operaren atzean, gainera,
euskal kultura eta nortasuna sustatzeko saioa zegoela, ahots propio bat eraikitzeko
eta Espainiako musikaren panoramara eramateko asmo irmoa, nahiz eta
espainiartasunaren ikusmolde anitz batean, eskualde guztien estetika eta nortasuna
aintzat hartzen zuena.

Francisco Navarro Villosladaren Amaya o los vascos en el siglo VIII (1879) eleberri
historikoa eta Jesus Guridik operarako egindako egokitzapena, “Amaya” (1920),
erreferentzia sinboliko eta kronologiko moduan hartuta, ikerlan honek sakonago
aztertu nahi ditu euskal operak eragin zituen arazoak, metodologia diziplina anitz
baten bitartez, baita interpretazio marko baten bitartez ere, zeinak ezkutatzen baititu
musikaren motibazio eta konnotazio ideologikoak eta garai hartako mugimendu
politikoekin eta intelektualekin izan zuen harremanena. Ikuspuntu zeharkakoagoa
aplikatu nahi da, euskal opera lurralde geografiko eta intelektual zabalagoan
kokatzeko.

Tesia sei kapitulutan banatuta dago. Lehenean mende-amaierako Euskal Herriko
aldia deskribatzen da, non sortzen hasi baitzen euskal musikaren nozioa,
erregionalismoaren eta foruzaletasunaren ildotik. Bigarren eta hirugarren
kapituluetan, mende arteko Paris aztertzen da, euskal eta espainiar kutsuko ideia eta
irudi musikalen laborategi moduan funtzionatu zuen topalekua izan baitzen eta
erregionalismoa funtsezkoa izan baitzen kontzeptu horiek definitzeko. Laugarren
kapituluan, 1900-1910. urteak landu dira. Denbora horretan, euskal opera musikalki
hobetzeko asmoak eta eragiketak sortu eta bildu ziren. Azkenik, bosgarren eta
seigarren kapituluak kokatzen dira euskal opera hartu eta negoziatu zuten angeluek
osatzen duten testuinguru triangeluarrean (Euskal Herria, Bartzelona eta Madril),
musika berritzeko Europako eragina jaso zutenak eta euskal enpresa lirikoaren eta
musika espainiarraren gaineko ikuspegien arteko harremanetarako (edo
gatazkarako) leku zirenak.

Aurelio Sagaseta Ariztegui
(Ituren, 1935)

Irunneko katedraleko kapera maisu izendatu zuten 1962an; ondoren, kalonje eta
xantre. Fernando Remacharekin konposizio ikasketak amaitu zituenean, Nafarroako
Foru Diputazioaren beka bat jaso zuen eta Erroman Musika Sakratuan, Kantu
Gregorianoan eta Musikologian lizentziatu zen. Bere maisu izandako Higinio Anglés
zendu zenean, haren hil osteko bi lanen argitalpena berrikusi eta zuzendu zuen:
Historia de la Musica Medieval en Navarra bata eta Las Canciones del Rey Teobaldo
bestea (Nafarroako Gobernua). Fernando Remachak kontserbatorioko idazkari eta
harmoniako irakasle izendatu zuen eta, gero, bere lekua hartu zuen Nafarroako Goi
Mailako Kontserbatorioko katedran. 1986 eta 1988 bitartean horren zuzendaria izan
zen.

Luis Taberna kontzertistarekin batera, 1985ean, Organos de Navarra (Nafarroako
Gobernua) lana argitaratu zuen, foru komunitateko egungo 170 organoen azterlan
tekniko-historikoarekin eta aurreko mendeetan dokumentatu ziren 370eraino
organoen zerrendarekin. Halaber, Musica en la Catedral de Pamplona bilduma
zuzentzen du (lotutako gaien azterlana, ikonografia musikala, kanpaiak, historia eta
bere artxibo historikoko partitura argitaragabeak). Ehun kolaborazio baino gehiago
egin ditu Gran Enciclopedia de Navarra {1991), Catedral de Pamplona (1994) eta
Diccionario de la Mtusica Espanola e Hispanoamericana” (2003. E. Casares) lanetan,
besteak beste.

2006ko udazkenean, Katedraleko instituzio musikalaren VIII. mendeurrenaren (1206)
harira, Hiriaren Urrezko Domina jaso zuen alderdi politiko guztiek aho batez
erabakita eta bi lan argitaratu zituen: Miguel Navarro, ca. 1563-1627 (opera omnia) eta
Mendaur (abesbatza eta orkestra), katedraleko Errenazimentuko eta XXI. mendeko bi
maisuren lana uztartuz. Urte berean, "Ikonografia musikala” erakusketa iraunkorra
antolatu zuen katedralean eta Erdi Aroko inguruan dauden berrogeita hamar bat
musika tresnareKkin, eta 15 erabiltzeko birgaitu zituzten

(https://www.capillademusicapamplona.com).

2017an, Chantria pampilonense bilduma abiarazi zuten, Katedraleko Musika
Kaperaren eta Nafarroako Unibertsitatearen arteko hitzarmen baten bitartez.
Alemaniako Edition Reichenberger-ek eta Iruieko EUNSAK argitaratzen dute, eta
orain arte hiru lan kaleratu dituzte: Obras de maestros italianos en la Catedral de
Pamplona (Francesco Grassi eta Girolamo Sertori), 2017; Motetes anénimos de la Catedral
de Pamplona (Aurelio Sagasetaren edizioak biak, zuzeneko bideo grabaketarekin) eta
Wolfgang Amadeus Mozarten Requiemaren XIX. mendeko Irunieko bertsioa (2020).
Miguel Angel Marinen ikerketa eta Aurelio Sagasetaren edizio musikala. Mozarten
Requiemaren Irunieko bertsioaren bideoa Kaperaren YouTubeko kanalean dago
ikusgai: https://www.youtube.com/watch?v=A2Sbn6Z00XM SAGASETA, Aurelio
(sarrera eta edizioa), Obras de maestros italianos en la Catedral de Pamplona. Francesco
Grassi; Misa a 8/ Dixit Dominus. Girolamo Sertori: Misa a otto voci, Coleccion Chantria 1,
Kassel / Irufiea, Edition Reichenberger / EUNSA, 2018, 170 or. + 1 CD. SAGASETA,
Aurelio (sarrera eta edizioa), Motetes anénimos de la Catedral de Pamplona. Adviento y
Cuaresma (s. XVI-XVIII), Kassel / Irufiea, Edition Reichenberger / EUNSA, 2018,97 or. + 1
CD. MARIN, Miguel Angel (azterketa), [SAGASETA, Aurelio (edizio musikala) eta
ZAFRA, Rafael (koordinazioa), Mozart's Requiem in Pamplona (1844): study and music



https://www.capillademusicapamplona.com/
https://www.youtube.com/watch?v=A2Sbn6Z0oXM

edition / El Réquiem de Mozart en Pamplona (1844): estudio y edicion musical, Kassel /
Iruiiea, Edition Reichenberger / EUNSA, 2020, 284 or.]

Gaur egun oraindik katedraleko kapera maisua da eta batez ere Katedraleko
Artxiboko ondare musikala berreskuratzen dihardu, argitalpenen eta diskoen bidez
(22 CD abesbatzekin eta orkestrekin eta 50 bideo inguru YouTuben). Catdlogo del
Archivo de Musica de la Catedral de Pamplona (vol. I, fondos historicos desde los
origenes hasta 1962) argitaratu du. Inprimatutako edizioa Interneten jarri da
interesdunentzat eskuragarri. https://www.archivomusica-catedralpamplona.org/

Abesbatzekin Nafarroako musika eraman du Espainiako eta atzerriko katedral eta
auditorium askotara: Italiara (hiru biratan), Londresera, Oxfordera, Bruselara,
Parisera, Estrasburgora, Luxenburgora, New Yorkera (7 kontzertu), Pragara, Maltara,
Japoniara, Suitza, Lituaniara, Poloniara, Israelera, Palestinara, Alemaniara...

Nafar Ateneoaren bazkide sortzailea da, baita Organoaren Lagunen Nafarroako
Elkartearen sortzailea eta presidente ohia ere. Nafarroako Koruen Federazioaren
Urrezko Domina eta Nafarroako Gobernuaren Karlos Ill.a Noblearen Gurutzea jaso
ditu. 1986tik Madrilgo Arte Ederretako San Fernando Eskolako akademikoa da. Elizako
Musikologoen Espainiako Elkartearen presidentea izan da 1992an Espainiako
Gotzain-konferentziaren Batzorde Iraunkorrak izendatu zuenetik, 2021ean kargua
utzi zuen arte.

Hurrengo argitalpena. “Msica en la Catedral de Pamplona (los Gltimos beneficiados)”
bildumako 7. zenbakia aurkeztuko du laster. XX. mendea aztertzen du, kapera maisu
moduan egin duen ibilbidearen 60 urteen osagai gehienen zuzeneko edo zeharkako
lekuko izan baita (1962ko urtarrilaren 24tik 2022ra). Argitalpenak anekdota bilduma
bat biltzen du, interesgarria ohiko akta kapitularretan normalean ez baitira jasotzen.


https://www.archivomusica-catedralpamplona.org/

